ՆԱԽԱԳԻԾ
-------------------
Արձանագրային
ԿԵՆՍԱՊԱՐԱՐՏԱՆՅՈՒԹԵՐԻ  ՇՈՒԿԱՅԻ  ԶԱՐԳԱՑՄԱՆ  ՄԱՍԻՆ
1. Հայաստանի Հանրապետության  գյուղատնտեսության նախարարին («Հողագիտության, ագրոքիմիայի և մելիորացիայի գիտական կենտրոն», «Երկրագործության և բույսերի պաշտպանության գիտական կենտրոն», «Բանջարաբոստանային և տեխնիկական մշակաբույսերի գիտական կենտրոն», «Խաղողապտղագինեգործության գիտական կենտրոն», «Ագրոկենսատեխնոլոգիայի գիտական կենտրոն» պետական ոչ առևտրային կազմակերպությունների միջոցով) և մարզպետներին` աջակցել հանրապետության աղակալված հողերի  վերականգնողական աշխատանքներում <ԱԶՈՏՈՎԻՏ-1> և <ԱԶՈՑԵՈՎԻՏ-1>  կենսապարարտանյութերի կիրառման գործընթացին:
2.   Հայաստանի Հանրապետության  գյուղատնտեսության նախարարին` 

1) մշտապես իրականացնել փորձաքննություն և վերահսկողություն ֆիզիկական և իրավաբանական անձանց կողմից ներկրվող ազոտական պարարտանյութերի խմբաքանակների որակի <<Բուսասանիտարիայի մասին>> Հայաստանի Հանրապետության օրենքի պահանջներին համապատասխանության նկատմամբ:
 2) <<Գյուղատնտեսության աջակցության մարզային կենտրոն>> (ԳԱՄԿ) պետական փակ բաժնետիրական ընկերությունների, գիտական կենտրոնների միջոցով գյուղացիական տնտեսություններին ապահովել կենսապարարտանյութերի կիրառման արդյունավետության վերաբերյալ մասնագիտական խորհրդատվությամբ:
3) Համաշխարհային բանկի, Հայաստանում գյուղական տարածքների տնտեսական զարգացման հիմնադրամի, Գյուղատնտեսության զարգացման միջազգային հիմնադրամի կողմից պետական աջակցությամբ իրականացվող ծրագրերում ընդգրկել <ԱԶՈՏՈՎԻՏ-1> և <ԱԶՈՑԵՈՎԻՏ-1> կենսապարարտանյութերի օգտագործումը:

4) օրգանական գյուղատնտեսությանը նվիրված տեղական և միջազգային համաժողովներում, ցուցահանդեսներում լուսաբանել <ԱԶՈՏՈՎԻՏ-1> և <ԱԶՈՑԵՈՎԻՏ-1> կենսապարարտանյութերի կիրառման արդյունավետությունը` որպես առաջադեմ տեխնոլոգիայի արդյունք:
5) ՀՀ գյուղատնտեսության նախարարության միջազգային համագործակցության բանակցություններում և ծրագրերում արտահանման խրախուսման նպատակով ներկայացնել կենսապարարտանյութերը` որպես ժամանակակից պարարտացման տեղական արտադրանք:
6) միջոցներ ձեռնարկել <ԱԶՈՏՈՎԻՏ-1> և <ԱԶՈՑԵՈՎԻՏ-1> կենսապարարտանյութերի կիրառման արդյունավետության վերաբերյալ հանրային իրազեկման և զանգվածային լրատվու​թյան միջոցներով լուսաբանման համար:
ՏԵՂԵԿԱՆՔ - ՀԻՄՆԱՎՈՐՈՒՄ
<<Կենսապարարտանյութերի շուկայի զարգացման մասին>>  Հայաստանի Հանրապետության կառավարության որոշման նախագծի  ընդունման անհրաժեշտության վերաբերյալ
Հայաստանի Հանրապետությունում վերջին տարիներին օրգանական գյուղատնտեսության զարգացմանն ուղղված միջոցառումները հրատապ են դարձնում կենսապարարտանյութերի կիրառումը, որը հնարավորություն է ընձեռում անվտանգ սննդամթերքի արտադրությունը զուգակցել գյուղատնտեսական մշակաբույսերի և պտղատու այգիների բարձր բերքատվության հետ:

Կարևորելով վերոնշյալը` հանրապետությունում կազմակերպվել է ”Ազոտովիտ-1”  և “Ազոցեովիտ-1” կենսապարարտանյութերի արտադրությունը: Վերջիններիս արտադրական փորձարկումները ակներև դարձրեցին դրանց կիրառման բարձր արդյունավետությունը:

Հայաստանի Հանրապետության մարզերի գյուղական 65 համայնքի 30 հեկտար ցանքատարածությունում վերոհիշյալ կենսապարարտանյութերի օգտագործման արդյունքում բանջարաբոստանային մշակաբույսերը և պտղատու այգիները աչքի են ընկել վաղահասությամբ, փարթամ աճով, տարբեր հիվանդությունների նկատմամբ դիմացկունությամբ և բարձր բերքատվությամբ:

Ստացված դրական արդյունքները և օրգանական բանջարեղենի ու պտղի արտադրության ծավալների ընդլայնման անհրաժեշտությունը հրատապ են դարձնում նշված կենսապարարտանյութերի արտադրության խթանմանն ուղղված համալիր միջոցառումների իրականացումը, ինչով էլ պայմանավորված է <<Կենսապարարտանյութերի շուկայի զարգացման մասին>> Հայաստանի Հանրապետության կառավարության որոշման նախագծի ներկայացնելը:
ՏԵՂԵԿԱՆՔ 

<<Կենսապարարտանյութերի շուկայի զարգացման մասին>>  Հայաստանի Հանրապետության կառավարության որոշման նախագծի  ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
<<Կենսապարարտանյութերի շուկայի զարգացման մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
ՏԵՂԵԿԱՆՔ 

<<Կենսապարարտանյութերի շուկայի զարգացման մասին>>  Հայաստանի Հանրապետության կառավարության որոշման նախագծի  ընդունման կապակցությամբ պետական բյուջեում ծախսերի և եկամուտների նվազեցման կամ ավելացման բացակայության մասին
<<Կենսապարարտանյութերի շուկայի զարգացման մասին>> ՀՀ կառավարության որոշման նախագծի ընդունման կապակցությամբ Հայաստանի Հանրապետության  պետական բյուջեում ծախսերի և եկամուտների նվազեցում կամ ավելացում չի նախատեսվում:

Տ Ե Ղ Ե Կ Ա Ն Ք
<<Կենսապարարտանյութերի շուկայի զարգացման մասին>> Հայաստանի Հանրապետության կառավարության որոշման նախագծի կապակցությամբ ՀՀ արդարադատության նախարարի առարկությունների և առաջարկությունների վերաբերյալ
	Առաջարկությունների և առարկությունների հեղինակը (տարեթիվը)
	Առաջարկության և առարկության 
բովանդակությունը
	Եզրակացություն

	ՀՀ արդարադատության նախարար
N 01/3192-10
17.09.2010
	Որոշման նախագծի 4-րդ կետի 3/-րդ ենթակետն անհրաժեշտ է խմբագրել, քանի որ Հայաստանի Հանրապետության կառավարությունը` <Գյուղատնտեսության աջակցության մարզային կենտրոն> (ԳԱՄԿ) ՊՓԲԸ-ներին հանձնարարականներ տալ չի կարող: Հիշյալ դիտողությունը բխում է Հայաստանի Հանրապետության Նախագահի 2007 թվականի հուլիսի 18-ի <Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին> թիվ ՆՀ-174-Ն հրամանագրի պահանջներից: 

Այդ առումով գյուղացիական տնտեսություններին կենսապարարտանյութերի կիրառման արդյունավետության մասին իրազեկումը, ինչպես նաև մասնագիտական խորհրդատվությունը հիշյալ ՊՓԲԸ-ների կողմից պետք է իրականացվի Հայաստանի Հանրապետության գյուղատնտեսության նախարարության միջոցով: 

	Ընդունվել է, և նախագծի 4-րդ կետի 3/-րդ ենթակետը նախագծի (լրամշակված տարբերակի 3-րդ կետի 2/-րդ ենթակետը) խմբագրվել է:














